
GOUVÈNÈ CUOMO ANONSE UIT BIZNIS KAP ELAJI OSWA LOKALIZE NAN LWÈS NEW YORK ANBA 

PWOGRAM START-UP NY 

 

Konpayi yo pou kreye plis pase 650 nouvo djòb ak envesti preske $10 milyon dola nan lwès New York, 

enkli 500 nouvo djòb nan Liazon Corporation pou satisfè demann kwasans pou pwodui yo 

 

Gouvènè Andrew M. Cuomo jodia te anonse ke uit biznis pral agrandi oswa lokalize nan NewYork kòm 

yon rezilta de START-UP NY, reprezante premye vag konpayi yo kap patisipe nan nouvo inisyativ la ki 

kreye zòn san taks ki asosye avèk kolèj ak inivèsite yo toupatou nan eta.  

 

Uit biznis yo pwojete pou envesti $9.9 milyon dola ak kreye yon estimasyon 659 nouvo djòb nan yon zòn 

san taks ki pwomote pa Inivèsite nan Buffalo (SUNY). Liazon Corporation (Liazon), yon founisè lidè nan 

echanj benefis sante sou entènèt, pwojete pou kreye 500 nouvo djòb pandan pwochen senkan yo ak 

envesti preske $5 milyon dola ki gen rapò a elajisman an nan ansyen bilding Fairmont Creamery nan 199 

Scott Street nan anba lavil Buffalo. BAK USA, LLC, yon fabrikan aparèy PC tablèt, pral envesti $840,000 

epi kreye 100 nouvo djòb net nan Michigan Avenue nan Buffalo.  

 

“START-UP NY pote ansanm sa ki pi bon nan New York, apati inivèsite ak kolèj nan nivo klas mondyal nou 

yo ak mendèv ki kalifye ansanm avèk tout bèl atou natirèl nou yo, konbine avèk benefis ajoute pou ofri 

biznis yo opòtinite pou fonksyone konplètman san taks,” Gouvènè Cuomo te deklare. “Nou kontan pou 

nou anonse ke grasa pwogram START-UP NY, uit nouvo biznis, ki reprezante preske $10 milyon dola nan 

envestisman ak yon estimasyon 650 nouvo djòb pral lokalize la nan lwès New York. Jodia, Buffalo 

reyèlman sou wout la.” 

 

Prezidan, ko-fondatè Liazon ak natif natal Buffalo Ashok Subramanian said, “Kounye a plis pase toutan, 

Buffalo ak Eta New York kontinye pou yo pi bon kote pou kòmanse, devlope ak grandi yon biznis, e 

Liazon se jis yon egzanp de sa. Pwogram START-UP NY pral jwe yon wòl vital nan ranfòse koneksyon nou 

avèk sistèm SUNY, avanse avantaj teknoloji ak bay opòtinite karyè rekonpansan pou rezidan yo nan 

rejyon nou an isit la lakay.” 

 

Lòt elajisman biznis START-UP NY oswa lokalize nan lwès New York, te anonse jodia pa Gouvènè a, pral 

kreye travay nan plizyè endistri enpòtan, enkli biyo-teknoloji, famasetik, ak devlopman lojisyèl. Biznis ki 

apwouve yo pou START-UP NY enkli sa ki annaprè a: Appistry, Biologichem, Canget BioTekPharma, 

Clinical Support Services, IFYE Association of the USA ak Vader Systems. 

 

Fonde nan ane 2007, Liazon opere yon endistri prive lidè nan echanj benefis pou biznis yo. Pwodui 

prensipal li the Bright Choices® Exchange, se yon magazen benefis sou entènèt kap ede anplwayè yo jere 

pri swen sante yo nan etabli bidjè previzib pandan lap pèmèt anplwaye yo pèsonalize pake benefis yo 

avèk yon seleksyon benefis sante, dantè, vizyon, lavi, dezabilite ak lòt benefis apati pi bon founisè 

nasyonal ak rejyonal yo. Nan ane 2012, Liazon te klase kòm youn pami konpayi kap grandi yo nan Etazini 

pa Inc. Magazine; e ane pase konpayi an te kòmanse chèche pou elaji teknoloji ak operasyon l nan fason 

pou akomode ogmantasyon demann pou pwodui li yo nan men founisè asirans, koutye ak anplwayè yo, 

epi kontinye kwasans yo nan nouvo mache yo nan peyi a. 

 

Mwa novanm ki sot pase a, Towes Watson te achte Liazon, yon konpayi sèvis pwofeysonèl mondyal ki 

anplwaye plis pase 14,000 moun nan mond lan. Apre yo te konsidere plizyè lokasyon pou elajisman l, 

konpayi an te chwazi pou rete epi de fason siyifikatif elaji nan Buffalo akoz opòtinite inik ak atraktif pou 

fonksyone san taks pou 10 ane nan patisipe nan pwogram START-UP NY. 

 

John Mack, Konseye Devlopman Ekonomik pou Eta New York ak Konseye Spesyal pou START-UP NY te 

deklare, “Uit biznis yo ki te anonse jodia se yon gwo egzanp nan fason pwogram START-UP NY Gouvènè 

Cuomo a ap ede ekonomi lwès New York nan jenere nouvo djòb ak opòtinite ekonomik. Moun nan lwès 

New York konnen rejyon an ap fleri e konpayi sa yo pral ede kondwi ekonomi zòn lan delavan avèk plizyè 

milyon nan envestisman prive ak plizyè santèn nouvo djòb.” 

 

Prezidan Devlopman Empire State, PDG & Komisyonè Kenneth Adams te deklare, “START-UP NY deja ap 

kreye travay ak transfòme kominote yo nan Eta New York. Nouvo biznis pou lokalize nan zòn san taks 

lwès New York pral gen aksè a resous nivo mondyal nan Inivèsite Buffalo, enkli spesyalis nan endistri a 

ak laboratwa rechèch avanse, ak etidyan UB yo pral gen aksè a eksperyans biznis de pwent mond reyèl.” 

 

Chanselye SUNY Nancy L. Zimpher te deklare, “ START-UP NY eksplwate enpòtans ak posibilite Inivèsite 

nan Buffalo kòm yon enstitisyon rechèch nivo mondyal pou atire sektè prive a pou kreye travay, ak 

opòtinite san parèy pou etidyan ak pwofesè yo, ak ranfòse pozisyon lwès New York kòm yon rezo global 

tankou yon plak tounan nan ekonomi inovasyon ki akse sou 21yèm syèk. Soti nan Riverbend a plis pase 

650 djòb ki te anonse jodia, srateji devlopman ekonomik Gouvènè Cuomo, enkli START-UP NY, Buffalo 

Billion ak Konsèy Devlopman Ekonomik Rejyonal yo, te kreye yon anviwonman kote pwojè ki afilye pa 

SUNY yo kapab menmen kwasans ak revitalizasyon nan Buffalo ak lwès New York.” 

 

“ Sa a se yon tan enkwayaj ak enteresan pou w nan Buffalo kòm inivèsite nou an ak rejyon an ap travay 

ansanm pou devlope yon konesans ekonomik ki solid kap kreye opòtinite vibran nan rechèch sou syans 

lavi, swen sante, manifakti avanse, analiz done, biyo-teknoloji, ak anpil lòt domèn wo-enpak,” te deklare 

Prezidan Inivèsite nan Buffalo Satish K. Tripathi. “Klèman, biznis ak antreprenè yo nan mond lan ap pran 

nòt, e pwogram START-UP NY Gouvènè a jwe yon wòl esansyèl nan eksplwatasyon enterè sa pou pote 

nouvo pwosperite a rejyon nou an ak eta. UB fyè pou l fè patnè avèk uit konpayi inove sa yo, e nap rete 

tann pou nou wè nouvo opòtinite relasyon sa yo pral pote pou etidyan nou yo, pwofesè ak kominote a.” 

 

Detay adisyonèl sou premye vag biznis yo ki te apwouve pou START-UP NY swiv: 

 

University nan Buffalo: 659 Nouvo djòb 

 

Appistry patnè avèk lopital rechèch premye plan ak konpayi biyo-teknoloji pou devlope dyagnostik nan 

itilize inovasyon nan wo pèfòmans enfòmatik ak teknoloji patante nan bio-enfòmatik ak defi ki asosye 

avèk done analiz jenomik. Li pral lokalize nan Sant Ekselans nan bilding bio-enfòmatik. Konpayi an, nan 

St. Louis, Missouri, planifye pou envesti $2.45 milyon dola epi kreye uit nouvo djòb nèt. 

 

BAK USA, LLC se yon nouvo biznis nan Eta New York pral frabrike aparèy tablèt PC. Konpayi an pral 

lokalize nan yon zòn andeyò kanpis ki se san taks nan Buffalo (425 Michigan Ave.) ki te deziyen pa 

Inivèsite nan Buffalo. Konpayi an pral envesti $840,000 epi kreye 100 nouvo djòb net. Konpayi an 

egalman gen entansyon pou angaje etidyan nan jeni nan travay kou Konsepsyon avanse pou ranfòse 

devlopman pwodui ak efikasite.  

 

Biologichem konsevwa epi pwodui pwodui chimik a valè ajoute prensipalman pou endistri famasetik ak 

bio-teknoloji yo. Konpayi an te anboche yon diplome doktora nan Depatman Chimi e li pral kontinye fè 

patenarya avèk pwofesè Inivèsite a ki enplike nan disiplin ki gen enpak nan devlopman pwodui li yo. Li 

lokalize nan enkibatè UB STOR nan Park rechèch Baird nan Amherst epi planifye pou envesti $75,000 ak 

kreye kat nouvo net djòb. Konpayi an ap peye itilizatè Sant Rezonans Mayetik Nikleyè UB yo (NMR 

Center). 

 

Canget BioTekPharma se yon konpayi biyo-teknoloji rechèch ki egziste deja avèk yon anplwaye ki 

devlope medikaman anti-kansè. Li te idantifye yon nouvo medikaman ensolib nan dlo ki kapab amelyore 

rezilta pou rechit kansè kolon/metastatik pami lòt efè yo. Konpayi an pral lokalize nan bilding Sant 

Ekselans nan kanpis la epi planifye pou envesti $100,000 ak kreye sis nouvo djòb net. 

 

Clinical Support Services bay lojisyèl jesyon medikaman a konpayi oto-asire yo e avèk endistri asirans 

lan. Konpayi an pral chèche pou itilize stajyè epi anboche gradye nan lekòl Famasi e li te bay konferansye 

pou seri komèsyalizasyon Syans Lavi nan tan lontan e li pral kontinye bay konferansye a Inivèsite a. 

Konpayi lojisyèl la pral elaji nan bilding Gateway nan Buffalo e li pral envesti $275,000 ak kreye 16 nouvo 

djòb net.  

 

IFYE Association of the USA se yon konpayi echanj entènasyonal nan Colorado ki ofri pwogram antran 

ak sòtan opòtinite pou jèn adilt yo. Konpayi an gen entansyon pou bay bousdetid vwayaj a pwogram 

Echanj UB yo e direktè egzekitif li pral bay konferans, seminè, ak oryante etidyan yo. Konpayi an pral 

kolabore avèk biwo Edikasyon Entènasyonal UB, Pworgam Echanj ak patnè avèk pwogram echanj li nan 

ofri stajye UB ak etidyan gradye yo pozisyon ki peye. Konpayi an, sa ki pral lokalize katye jeneral li nan 

lwès New York, planifye pou envesti $25,000 epi kreye 10 nouvo djòb net. Pozisyon ki antisipe nan 

Buffalo yo se pozisyon peye.  

 

Liazon Corporation se premye founisè nan peyi a nan echanj benefis prive sou entènèt. Konpayi an ap 

chèche pou elaji teknoloji l rapidman ak operasyon yo nan Buffalo pou akomode demann kap boujonnen 

pou pwodui li yo. Alòske elajisman konpayi an te deja nan yon ritm rapid, li te akselere akoz de resan 

acha l pa Towes Watson. Konpayi an, avèk preske $5 milyon dola envestisman, espere pou ajoute 500 

djòb pandan pwochen 5 ane yo. Konpayi an pral anboche diplome nan syans enfòmatik, biznis, 

kontabilite, maketing, ak lòt depatman e li pral pouswiv rechèch kolaborasyon ak devlopman edikasyon 

nan domèn devlopman lojisyèl, konpòtman ekonomik, statistik, analiz done, ak swen sante/asirans sante 

nan idantifye konpetans ki obligatwa yo pou diplome. 

 

Vader Systems se yon manifakti wo-volim dirèk a enprimant 3D metal itilize teknoloji enpresyon jet 

metal likid pwopriyetè konpayi an. Li pral lokalize nan Sant Inovayon Kanpis Medikal Buffalo Niagara nan 

Buffalo. Vader planifye pou envesti $1.39 milyon dola epi kreye 15 nouvo djòb net. 

 

Senatè Tim Kennedy te deklare, “Avèk sipò pworam START-UP NY Gouvènè Cuomo, konpayi inove 

tankou Liazon ap kondwi kwasans ekonomik ak kreye travay nan lwès New York. Liazon ak nouvo biznis 

START-UP NY yo ap kapitalize sou nouvo teknoloji ak bezwen kliyan an jodia, epi pozisyone tèt yo kòm 

lidè nan endistri a. Travay ansanmm, nap alimante re-aparisyon Buffalo epi kreye nouvo opòtinite travay 

pou Nouyòkè yo kap travay di nan lwès la.” 

 

Majistra Vil Buffalo Byron Brown te deklare, “Jodia se prèv pozitif ke ajenda ekonomik pou rejyon sa a- 

ke Gouvènè Cuomo ansanm avèk lejislasyon an te ede mete anplas - reyèlman ap travay pou moun 

Buffalo. Wap kondwi nan Buffalo e ou remake yon vil kap eksperimante yon renouvo, avèk plis pase $4.4 

bilyon nan nouvo aktivite devlopman ekonomik ki sou wout, stimile plis opòtinite ak kwasans travay. 

START-UP NY rejwenn UB ak lòt kolèj yo nan ofri yon rekonpans ki enbatab - zewo taks. Jodia nap wè 

siksè strateji sa a - nouvo djòb nan Buffalo” 

 

Enfòmasyon sou START-UP NY 

START-UP NY ap chèche akselere lespri entreprenè ak kreyasyon djòb nan tout eta a sou yon gwo baz, ak 

yon konsantrasyon espesyal sou rejyon nò New York. Sistèm kanpis Inivèsite Eta New York la, (SUNY) 

avèk inivèsite prive ak lòt kominote kolèj yo, pral sèvi kòm yon estrikti pou pwogram START-UP NY pou 

atire teknik avanse ak lòt demaraj, kapital pou antrepriz, nouvo biznis ak envestisman k ap sòti tout kote 

nan lemonn. Nan kad pwogram lan, biznis yo gen opòtinite pou yo fonksyone nèt san taks pandan 10 

lane sou kanpis ak espas kalifye. Biznis yo pral asosye ak enstitisyon etid siperyè yo nan sistèm SUNY an 

ak tout lòt inivèsite epi pral kapab jwenn espè nan sektè a ak laboratwa rechèch avanse. 

 

Anba START-UP NY, kolèj ak inivèsite ki enterese yo elabore plan kap idantifye objektif yo pou pwogram 

lan ak espas ke yo pwopoze pou deziyen kòm san taks, ansanm avèk kalite biznis ak endisrti ke yap 

chèche pou atire atravè inisyativ la. Kolèj piblik ak inivèsite yo, gen ladan SUNY, bay plan yo a moun ki 

gen enterè nan kominote a pou 30-jou peryòd kòmantè anvan yo soumèt plan yo a ESD, sa ki, an 

konsiltasyon avèk Chanselye SUNUY, revize plan yo pou apwobasyon final ak deziyasyon zòn san taks yo. 

Plan CUNY yo, apre yon peryòd 30-jou kòmantè, egalman ap revize ak apwouve pa ESD. Plan yo te 

soumèt pa lekòl prive yo ap revize pa ESD ak prezante nan Konsèy Apwobasyon START-UP NY pou 

apwobasyon final ak deziyasyon zòn san taks. 

 

Depi yo aksepte yon lekòl nan START-UP NY, biznis ki enterese yo kapab kòmanse aplike pou pwogram 

lan atravè kolèj oswa inivèsite ki patwone a. Apre yon revizyon konplè ak apwofondi de yon aplikasyon 

pa kolèj oswa inivèsite ki patwone a ak ESD, biznis apwouve ki kreye nouvo djòb nèt la pral opere 100 

pousan zewo taks pou 10 ane, yo pap peye taks revni eta, biznis oswa taks antrepriz eta oswa taks lokal, 

taks sou lavant, taks sou pwopriyete oswa fè franchiz. 

 

Jiska dat 41 lekòl te apwpouve pou START-UP, etabli plis pase 225 zòn san taks pou nouvo biznis ak sa 

kap grandi yo pou opere nan oswa toupre kanpis yo. Chak lekòl ki apwouve Plan START-UP NY disponib 

nan www.startup-ny.com.  

 

START-UP NY gen ladan bon dispozisyon pou bay pwoteksyon kont fwod. Biznis yo egzije pou soumèt 

sètifikasyon nan ESD, ak bay manti nan sètifikasyon yo se yon krim. Lejislasyon an gen ladan tou 

dispozisyon sevè pou pwoteje kont abi tankou chanjman djòb pami ajans ki konsène yo oswa “k ap fè ti 

chanjman,” lè yon konpayi senpleman re-fòme anba yon nouvo non epi li fè anplwaye li genyen deja yo 

se nouvo djòb kounye a. Answit, START-UP NY gen ladan mezi pou anpeche operasyon entèn ak konfli 

enterè. Nan ka lè gen fwod, Eta a ap gen dwa pou rekipere avantaj yo bay pou biznis yo. Konpayi ki pa 

satisfè kondisyon pwogram nan - tankou lè yo pa satisfè limit kreyasyon djòb yo - ka gen avantaj yo 

redui, sispann oswa elimine. ESD ap gen otorizasyon pou revize done konpayi an pou asire yo te kreye ak 

konsève djòb yo, epi pou mete yon pwen final nan patisipasyon konpayi ki pa kreye nouvo djòb ditou. 

ESD ap gen obligasyon pou pibliye yon rapò jeneral chak ane pou pèmèt piblik la evalye enpak pwogram 

nan. 

